
ᑐᓂᔭᐅᔪᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐅᑯᓄᖓ 

 
ᑐᓴᒐᒃᓴᖅ: ᐃᓱᒪᓕᐊᒃᓴᖅ: X 

 
ᐱᔾᔪᑕᐅᔪᖅ: ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᑐᒃᓯᕋᖅᑐᑦ ᐃᓱᒪᓕᐅᕆᖁᔨᓪᓗᑎᒃ ᐊᖏᖅᑕᐅᓗᓂ 

“ᐅᓄᖅᓯᑎᑦᑎᓇᓱᖕᓂᖅ ᐸᕐᓇᐅᑖ ᐃᑭᖅ ᖃᑯᖅᑐᑦ ᕿᓚᓗᒐᖏᓐᓂᒃ (Delphinapterus leucas)”. 
 
ᖃᓄᐃᓐᓂᕆᓯᒪᔭᖓ: 
- ᑕᐃᑲᓂ ᒪᐃ 2001, ᐃᑭᖅ ᖃᑯᖅᑐᑦ ᕿᓚᓗᒐᖏᑦ ᖃᐅᔨᓴᖅᑕᐅᑦᑎᐊᓚᐅᖅᑐᑦ ᑖᒃᑯᓇᖓᑦ ᑲᑎᒪᔨᕋᓛᑦ 

ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ ᐅᓗᕆᐊᖅᓵᖅᑕᐅᓂᖏᓐᓂᒃ. ᐅᑯᐊ ᕿᓚᓗᒐᐃᑦ ᐃᓚᓕᐅᑎᔭᐅᓚᐅᖅᑐᑦ ᐃᓂᖓ 

1 ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᒪᐃ 2017-ᒥ.  

- ᑕᐃᒪᓐᓇᐅᔭᕆᐊᖃᖅᑎᑕᐅᒐᒥᒃ ᐊᑖᒍᑦ ᒐᕙᒪᑐᖃᒃᑯᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ  ᐆᒪᔪᑦ 

ᓄᖑᑕᐅᓗᐊᓕᖅᑎᓪᓗᒋᑦ ᑕᐃᒪᓗ ᐅlᕆᐊᓇᖅᑐᒦᓕᖅᑐᑦ, ᐅᓄᖅᓯᑎᑦᑎᒃᑲᓐᓂᕋᓲᑎᑦ ᐸᕐᓇᐅᑎᑦ ᓴᕿᑕᐅᓚᐅᖅᑐᑦ 

(ᐅᐃᒍᖅ A). ᓇᐃᓈᖅᓯᒪᔪᑦ ᑎᑎᖃᑦ ᑕᕝᕙᓃᒻᒥᔪᑦ ᐅᐃᒍᖅ B.  

- ᐅᑯᐊ ᐅᓄᖅᓯᑎᑦᑎᒃᑲᓐᓂᕋᓲᑎᑦ ᐸᕐᓇᐅᑎᑦ ᓇᓗᓇᐃᖅᓯᓯᒪᔪᑦ ᑭᓲᓂᖏᓐᓂᒃ ᐊᑦᑕᕐᓇᖅᑐᑦ ᓇᔪᖅᑕᐅᔪᑦ ᐃᑭᖅ 

ᖃᑯᖅᑐᑦ ᑭᓚᓗᒐᕐᓂᒃ. ᐅᑯᐊ ᓄᓇᐃᑦ ᐊᑦᑕᕐᓇᖅᑐᒦᑦᑐᑦ ᓇᔪᖅᐸᒃᑕᖏᑦ ᓇᓗᓇᐃᖅᑕᐅᓚᐅᖅᑐᑦ, ᐅᑯᐊᓗ 

ᑕᒪᐃᓐᓂᑦ ᐊᑐᖅᑕᐅᔪᑦ ᐃᑭᖅ ᖃᑯᖅᑐᑦ ᕿᓚᓗᒐᖏᓐᓂᒃ ᐊᐅᔭᑕᒫᑦ. ᐊᑖᒍᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ 

, ᐊᑦᑕᕐᓇᖅᓯᔪᑦ ᓇᔪᖅᑕᖏᑦ ᑕᐃᒪᓗ ᒪᓕᒐᖅᑎᒍᑦ ᓴᐳᒻᒥᔭᐅᔭᕆᐊᓕᑦ ᐃᓗᐊᓂ 180 ᐅᓪᓗᐃᑦ ᐱᔭᕇᖅᑎᓪᓗᒍ 

ᐅᓄᖅᓯᑎᑦᑎᓇᓱᒍᑎᑦ ᐸᕐᓇᐅᑎᑦ ᐅᕝᕙᓘᓐᓃᑦ ᐱᓕᕆᐊᒃᓴᓄᑦ ᐸᕐᓇᐅᑎᑦ ᐅᑯᐊ ᓇᓗᓇᐃᖅᓯᓯᒪᔪᑦ 

ᐊᑦᑕᕐᓇᖅᑑᓂᖏᓐᓂᒃ ᓇᔪᖅᐸᒃᑕᖏᑦ ᐃᓚᒋᔭᐅᔪᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ  ᒐᕙᒪᒃᑯᓄᑦ 

ᑎᑎᕋᖅᑕᐅᓯᒪᓕᖅᑐᑦ.   

- ᐃᓚᖓ 5.2.34 (d)(i) ᓄᓇᕗᑦ ᐊᖏᕈᑎᖏᑦ ᐅᖃᖅᓯᒪᔪᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐃᒪᓐᓇᐅᓂᐊᖅᑐᑦ, ᐃᒻᒥᒍᑦ ᐃᓱᒪᖅᓱᕐᓗᑎᒃ, ᐊᖏᖅᓯᓗᑎᒃ ᐸᕐᓇᐅᑎᓂᒃ ᐊᐅᓚᑦᑎᔾᔪᑎᒃᓴᓂᒃ, ᓇᓗᓇᐃᒃᑯᓯᖅᓱᐃᓂᖅ, 

ᓴᐳᒻᒥᓂᖅ, ᐃᓚᓯᒃᑲᓐᓂᕐᓂᖅ ᐅᕝᕙᓘᓐᓃᑦ ᕿᑐᕐᖏᐅᖅᑎᑦᑎᓂᖅ, ᐋᕿᒃᓱᕐᓗᒋᑦ ᐱᕈᕐᕕᐅᔪᓐᓇᕐᓂᐊᕐᒪᑕ 

ᐅᕝᕙᓘᓐᓃᑦ ᐊᐃᑉᐸᒃᓴᖏᓐᓂ ᓂᕐᔪᑎ, ᐃᓚᒋᔭᐅᔪᑦ ᐃᓅᓴᒡᓕᓗᐊᕆᔭᐅᔪᑦ ᐆᒪᔪᓂᒃ.  

- ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᒫᓐᓇ ᐱᑐᐃᓐᓇᕆᐊᖃᓕᖅᓯᒪᔪᑦ ᑎᑎᕋᕐᓗᑎᒃ ᑭᖑᓪᓕᖅᐹᖅᓯᐅᑎ 

ᐅᓄᖅᓯᑎᑦᑎᒃᑲᓐᓂᕋᓲᑎᑦ ᐸᕐᓇᐅᑎᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᓂᐊᕐᒪᑕ ᑎᑎᕋᖅᑕᐅᓗᑎᒃ (ᑎᑎᖅᑕᐅᔪᑦ 

ᑐᒃᓯᕋᖅᑕᐅᓂᖏᓐᓂᒃ ᑭᓯᐊᓂ ᑲᑎᒪᔨᑦ ᐃᓱᒪᓕᐅᕆᓚᐅᖅᑎᓪᓗᒋᑦ) ᐊᒻᒪᓗ ᐊᐱᕆᔪᑦ ᑖᒃᑯᓄᖓ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖅᓯᓗᑎᑦ 

-  ᑎᑎᖃᖏᓐᓂᒃ ᑎᑎᕋᖅᑕᐅᓚᐅᓐᖏᓂᖏᓐᓂ ᐅᓇ ᑭᖑᓪᓕᖅᐹᖅᓯᐅᑎ.  

 
ᑐᑭᓯᓇᓱᖃᑎᒌᖕᓂᖅ 

- ᐱᒋᐊᓕᓵᕐᓂᖓᓂ ᑎᑎᕋᖅᑕᐅᔪᖅ ᐅᓄᖅᓯᑎᑦᑎᒃᑲᓐᓂᕋᓲᑎᑦ ᐸᕐᓇᐅᑎᖏᑦ ᐱᔭᕇᓚᐅᖅᑐᑦ 2005, ᓂᕆᐅᒃᖢᑎᒃ 

ᐱᔭᐅᔭᕆᐊᖃᕈᓐᓃᖅᑎᑕᐅᓂᐊᕐᓂᖏᑦ, ᐊᒻᒪᓗ ᐃᓚᐅᓚᐅᖅᑐᑦ: ᑲᑎᒪᔨᖏᑦ ᐸᖕᓂᑑᖅ ᐆᒪᔪᕐᓂᐊᖅᑎᒃᑯᑦ, ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ, ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ. ᐅᑯᐊ ᐃᑭᖅ 

ᕿᓚᓗᒐᖏᑦ ᐅᓄᖅᓯᑎᑦᑎᓇᓱᒃᑐᑦ ᐱᓕᕆᖃᑎᒌᑦ ᓴᕿᑕᐅᓚᐅᖅᑐᖅ ᑖᒃᑯᑎᒍᑦ ᐃᒪᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ 

ᑲᓇᑕ ᐊᒻᒪᓗ ᑭᒡᒐᖅᑐᖅᑎᖏᑦᑎᒍᑦ ᑖᒃᑯᓇᖓᑦ ᐊᐅᓚᑦᑎᔨᑦ.  

- ᐅᖓᑖᓂ ᖁᓕᑦ ᑲᑎᒪᓂᐅᓪᓗᑎᒃ ᐸᖕᓂᑑᕐᒥ ᐊᒥᓱᓄᑦ ᐊᕐᕌᒍᓄᑦ ᓄᓇᓕᖕᓂ ᐊᒻᒪᓗ ᑭᒡᒐᖅᑐᖅᑎᑦ ᓄᓇᕗᒻᒥ 

ᐊᐅᓚᑦᓯᔨᑦ. ᐅᓇ ᐃᓚᖃᖅᑐᖅ ᑲᑎᒪᓪᓗᑎᒃ 2010 ᓇᓗᓇᐃᖅᓯᓪᓗᑎᒃ ᐊᑦᑕᕐᓇᖅᑑᓕᕐᓂᖏᓐᓄᑦ ᓇᔪᖅᑕᐅᕙᒃᑐᑦ.  

- ᖃᕆᓴᐅᔭᒃᑯᑦ ᑲᑎᒪᓪᓗᑎᒃ ᐸᖕᓂᑑᖅ ᐆᒪᔪᕐᓂᐊᖅᑎᒃᑯᓪᓗ ᐊᐃᕆᓕ 2022 ᐱᓕᕆᐊᕆᓪᓗᒋᑦ ᑭᖑᓪᓕᖅᐹᖅᓯᐅᑎᑦ 

ᑎᑎᕋᖅᑕᐅᔪᖅ ᑐᒃᓯᕋᐅᑎᖓᑦ ᐅᓄᖅᓯᑎᑦᑎᒃᑲᓐᓂᕋᓲᑎᑦ ᐸᕐᓇᐅᑎᑦ ᐊᒻᒪᓗ ᐊᖏᖅᑕᐅᓗᑎᒃ 

ᑎᑎᕋᐅᓯᐅᓚᐅᓂᖏᓐᓂᖏᓂ ᑐᒃᓯᕋᖅᑕᐅᔪᓂ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᑭᒃᑯᑐᐃᓐᓇᕐᓄᑦ 

ᓴᕿᑐᒃᓴᐅᑎᑦ. ᐊᓯᕈᖅᑐᑦ ᐊᒻᒪᓗ ᐃᓚᓕᐅᓯᔪᑦ ᐃᓱᒪᓕᐊᖏᑦ ᑖᒃᑯᐊ ᐆᒪᔪᕐᓂᐊᖅᑎᒃᑯᑦ ᐃᓚᓕᐅᑎᔭᐅᓚᐅᖅᑐᑦ 

ᑭᖑᓪᓕᖅᐹᖅᓯᐅᑎ ᑎᑎᕋᖅᑕᐅᔪᖅ ᐅᓄᖅᓯᑎᑦᑎᒃᑲᓐᓂᕋᓲᑕᐅᔪᖅ ᐸᕐᓇᐅᑎ.  

- ᑕᐃᑲᓂ ᔮᓄᐊᕆ 22, 2023, ᑎᑎᕋᖅᑕᐅᕙᓪᓕᐊᔪᖅ ᐅᓄᖅᓯᑎᑦᑎᒃᑲᓐᓂᕋᓲᑎᑦ ᐸᕐᓇᐅᑎᑦ 

ᒐᕙᒪᒃᑯᓄᐊᖅᑕᐅᓚᐅᖅᑐᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ  60 ᐅᓪᓗᓄᑦ ᑭᒃᑯᑐᐃᓐᓇᐃᑦ 

ᐅᖃᕐᕕᖃᕈᓐᓇᕐᓂᐊᕐᒪᑕ, ᖃᓪᓗᓈᑎᑐᑦ, ᐅᐃᕖᖅᑎᑐᑦ ᐊᒻᒪᓗ ᐃᓄᒃᑎᑐᑦ. ᑐᓴᒐᒃᓴᐃᑦ ᖃᕆᓴᐅᔭᒃᑯᑦ 

ᐊᐅᓪᓚᖅᑎᑕᐅᓚᐅᖅᑐᑦ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᓄᓇᕗᒻᒥ ᐃᓄᐃᑦ ᓂᕐᔪᑎᖏᓐᓂᒃ 

ᐆᒪᔪᓕᕆᔨᒃᑯᓄᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖕᓄᑦ, ᕿᑭᖅᑕᓂ ᐆᒪᔪᓕᕆᔨᕐᔪᐊᒃᑯᓐᓄᑦ, ᓄᓇᕗᑦ ᒐᕙᒪᒃᑯᓐᓄᑦ, 

ᓄᓇᕗᑦ ᑐᓐᖓᕕᒃ ᑎᒥᖓ, ᐊᒻᒪᓗ ᐸᖕᓂᖅᑑᖅ ᐆᒪᔪᕐᓂᐊᖅᑎᒃᑯᓐᓄᑦ ᑐᓴᖅᑎᓪᖢᒋᑦ ᐊᒡᒋᖅᑐᓂᒃ  

ᓴᕿᑕᐅᓂᐊᕐᓂᖏᓐᓄᑦ ᐃᓄᓕᒫᓄᑦ ᒪᕐᕉᖕᓂ ᐱᓇᓱᐊᕈᓯᕐᓂ ᓯᕗᓂᑐᖃᖓᓂ. ᑭᖑᓪᓕᕐᒥᒃ ᖃᕆᓴᐅᔭᒃᑯᑦ 

ᑎᑎᕋᓚᐅᖅᑐᑦ ᐅᓪᓗᐊᓂ ᑕᐃᑲᓂ ᐃᓄᖕᓄᑦ ᓴᕿᑎᑕᐅᖕᒪᑕ.   

- ᐅᖃᐅᓯᒃᓴᓂᒃ ᐱᑎᑕᐅᓚᐅᓐᖏᑦᑐᒍᑦ ᑖᒃᑯᓇᖓᑦ ᓄᓇᕗᒻᒥ ᑕᐃᑲᓂ ᑭᒃᑯᑐᐃᓐᓇᕐᓄᑦ ᐅᖃᐅᓯᒃᓴᖅᓯᐅᖅᑎᓪᓗᑕ. 

ᐅᖃᐅᓯᒃᓴᓂᒃ ᑐᓂᔭᐅᓚᐅᓐᖏᑦᑐᒍᑦ ᐃᓗᓕᖏᓐᓄᑦ ᐅᓄᖅᓯᑎᑦᑎᒃᑲᓐᓂᕋᓱᒍᑎᒃᓴᓄᑦ ᐸᕐᓇᐅᑎᓄᑦ.  

 
ᐊᑐᓕᖁᔭᐅᔪᑦ:  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᐊᓚᐅᖅᑐᑦ ᖃᓄᐃᓕᖓᓕᕐᒪᖔᑕ “ᐅᓄᖅᓯᑎᑦᑎᒃᑲᓐᓂᕋᓲᑎᑦ 

ᐋᕿᒃᓯᒪᔾᔪᑎᒃᓴᖏᑦ ᐃᕿᖅ ᖃᑯᖅᑐᑦ ᕿᓚᓗᒐᖏᓐᓄᑦ (Delphinapterus leucas)” ᐊᒻᒪᓗ ᑐᓂᓯᓪᓗᑎᒃ ᖃᓄᑐᐃᓐᓇᖅ 

ᐅᖃᐅᓯᒃᓴᓂᒃ ᐊᒻᒪᓗ ᐃᓱᒪᓕᐊᒥᖕᓂᒃ ᑖᒃᑯᓄᖓ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ 
 
ᑎᑎᕋᖅᑐᖅ ᐅᓇ: 

ᐋᓐᑎᐅᕆᐅ ᐊᒻᒪᓗ ᑲᓇᖕᓇᖓᓂ ᐊᕕᒃᑐᖅᓯᒪᔪᓂ, ᕕᓂᐲᒃ 

